იჯარის ხელშეკრულება

ქ. თბილისი                      			                                                            -----  ----------  2024წ.
სს “საქართველოს სახელმწიფო ელექტროსისტემა” - საიდ. კოდი: 204995176, (შემდგომში - ”მეიჯარე”) წარმოდგენილი მისი ლოგისტიკის დეპარტამენტის, ქონების მართვის სამსახურის უფროსის გიორგი ოდიშვილის (პირადი #01008009949, რწმუნებულება გაცემულია 2024 წლის 05 თებერვალს #695/07 სს ,,საქართველოს სახელმწიფო ელექტროსისტემის” გენერალური დირექტორის გიორგი გიგინეიშვილის მიერ) სახით, ერთის მხრივ და ---------------------------------------------------- (შემდგომში ,,მოიჯარე”) წარმოდგენილი ----------------------------------------------------------------------------------------------------------------- მეორე მხრივ, მოქმედებენ რა თავიანთი უფლებამოსილების ფარგლებში დებენ წინამდებარე ხელშეკრულებას შემდეგზე:

1.ზოგადი პირობები
1.1	მეიჯარე წინამდებარე ხელშეკრულების ხელმოწერის დღიდან 3 (სამი) სამუშაო დღის განმავლობაში, მხარეებს შორის გაფორმებული მიღება-ჩაბარების აქტის გაფორმებისთანავე, იჯარით გადასცემს მოიჯარეს ს.ს “საქართველოს სახელმწიფო ელექტროსისტემის” ბალანსზე რიცხული ქ.ქუთაისში, ავტომშენებლის ქ #2ა-ში (მიწის საკადასტრო კოდი # 03.01.21.298) 54კვ.მ ფართობზე მდებარე საწარმოო ბაზის ტერიტორიაზე განთავსებული საკომუნიკაციო ანძის მიმდებარედ მდგარი დამხმარე შენობის ნაწილს, ფართით 10კვ.მ. 
1.2	მოიჯარე ქონების გამოყენების პერიოდში ელექტროენერგეტიკული სექტორის შესაბამის უფლებამოსილ მომწოდებელს გადაუხდის ამ ხელშეკრულების მიზნებში მოიჯარის მიერ მოხმარებული ელექტროენერგიის გადასახადს ცალკე ელექტრომრიცხველის ჩვენების მიხედვით. მოიჯარის ელექტრომრიცხველი უნდა იძლეოდეს, მეიჯარის მიერ მიღებული ელექტროენერგიის აღრიცხვისაგან დამოუკიდებლად, მოიჯარის მიერ მოხმარებული ელექტროენერგიის აღრიცხვა-ანგარიშსწორების შესაძლებლობას.  
1.3 	მოიჯარეს ეკისრება ვალდებულება ხელშეკრულების გაფორმებიდან 10 (ათი) კალენდარულ დღეში გადაუხადოს მეიჯარეს აუქციონის მომსახურეობის საფასურის ოდენობა, რომელიც შეადგენს გასაიჯარებელი ობიექტის წლიური მთლიანი საფასურის 1%-ს (------ ლარი).

1.4. მოიჯარე უფლებამოსილია საიჯარო ქონება გამოიყენოს მხოლოდ შემდეგი დანიშნულებით: აპარატურა მოწყობილობების განთავსების მიზნით.

2. ხელშეკრულების მოქმედების ვადა
2.1	წინამდებარე ხელშეკრულება ძალაში შედის მხარეების მიერ მასზე ხელმოწერისა და მათ შორის მიღება-ჩაბარების აქტის გაფორმების დღიდან და მოქმედებს 3 (სამი) წლის განმავლობაში. მხარეთა წარმომადგენლები ერთობლივად მოახდენენ იჯარით გადასაცემი ქონების დათვალიერებას და შესწავლას, ხოლო ამის შემდეგ შედგება მიღება-ჩაბარების აქტი, სადაც აღწერილ უნდა იყოს იჯარით გადასაცემი ქონების მდგომარეობა. მიღება-ჩაბარების აქტი დგება 2 (ორი) პირად. თითო ეგზემპლიარი გადაეცემა მხარეებს. მიღება-ჩაბარების აქტი უნდა შედგეს მხარეთა მიერ ამ ხელშეკრულების  ხელმოწერიდან 3 (სამი) სამუშაო დღის განმავლობაში.
2.2	ქონების მიღება-ჩაბარების აქტის შედგენასა და გაფორმებაზე, ასევე ხელშეკრულების შესრულების მიმდინარეობაზე, მათ შორის 4.1 და 4.2 პუნქტების უზრუნველყოფაზე, (ხელმოწერაზე), სს ,,საქართველოს სახელმწიფო ელექტროსისტემის” მხრიდან უფლებამოსილი წარმომადგენელი იქნება იმერეთის რეგიონალური ქსელის მენეჯერი თენგიზ დადიანი, ხოლო --------------------------------------------------------------------------------------------------------------------------------

3. გარანტიები
3.1	მეიჯარე იძლევა გარანტიას, რომ იგი წარმოადგენს იჯარით გადასაცემი ქონების ერთადერთ მფლობელს/მესაკუთრეს და აღჭურვილია სათანადო უფლებამოსილებით დადოს წინამდებარე ხელშეკრულება და იკისროს მისი პირობების შესრულება;

4. მოიჯარის უფლება-მოვალეობანი
4.1	მოიჯარეს შეუძლია დაამონტაჟოს აპარატურა, მოწყობილობები, მაჩვენებლები, მოახდინოს ობიექტების შეცვლა და გადაკეთება იჯარით გადაცემულ ფართზე, მხოლოდ მეიჯარის წინასწარი თანხმობის საფუძველზე. დამონტაჟებული აპარატურა და კონსტრუქციები წარმოადგენს და მომავალშიც დარჩება მოიჯარის საკუთრებაში;
4.2	მოიჯარეს უფლება აქვს ხელშეკრულების მოქმედების პერიოდში შეცვალოს დამონტაჟებული აპარატურის სახეები და რაოდენობა, რაც მეიჯარის წინასწარ წერილობით თანხმობას მოითხოვს;
4.3.	მოიჯარე ყოველგვარი კომპენსაციის მოთხოვნის გარეშე შეინარჩუნებს დაქირავებული უძრავი ქონების მდგომარეობას ხელშეკრულების მოქმედების მთელი პერიოდის განმავლობაში, გარდა ფორს-მაჟორული გარემოებებით გამოწვეული შემთხვევებისა.
4.4.	მოიჯარეს უფლება არა აქვს  ქვექირავნობის წესით გადასცეს უძრავი ქონება მესამე პირებს.
4.5.	მოიჯარე ყოველგვარი კომპენსაციის მოთხოვნის გარეშე ვალდებულია დაიცვას ყველა საყოფაცხოვრებო და ხანძარსაწინააღმდეგო წესი;
4.6.	მოიჯარეს არა აქვს უფლება გამოიყენოს იჯარით გადაცემული ფართი წინამდებარე ხელშეკრულებით გათვალისწინებული მიზნებისაგან განსხვავებული მიზნებისათვის;
4.7.	მოიჯარე ვალდებულია უზრუნველყოს მეიჯარის  წარმომადგენელთა დაშვება მის მიერ დაკავებულ ტერიტორიაზე მოიჯარის წარმომადგენლების თანხლებით, უძრავი ქონების დათვალიერების მიზნით, წინასწარი გაფრთხილების საფუძველზე, როგორც სამუშაო, ასევე არასამუშაო საათებში, აგრეთვე ავარიულ შემთხვევაში ნებისმიერ დროს.
4.8.	მოიჯარე ვალდებულია გადაიხადოს  ქირა ამ ხელშეკრულების მე-6 მუხლის დებულებათა შესაბამისად.
4.9.	მოიჯარე არაა პასუხისმგებელი იჯარით გადაცემული ქონების ნორმალურ ცვეთასა და გაურესებაზე, რაც გამოწვეულია ამ ხელშეკრულებით გათვალისწინებული სარგებლობით;
4.10.	იძლევა გარანტიას, რომ მეიჯარის საკომუნიკაციო ანძის კონსტრუქციაზე განთავსებული შესაბამისი ანტენები და მოწყობილობები აკმაყოფილებენ დადგენილი სტანდარტების შესაბამისად უსაფრთხოების ნორმებს და მოთხოვნებს; 
4.11.	თუ სარგებლობის პერიოდში მოიჯარე მეიჯარესთან წინასწარი წერილობითი თანხმობის საფუძველზე გააუმჯობესებს ქონებას, ჩაატარებს არამიმდინარე სამუშაოებს ან კეთილმოაწყობს მას სხვადასხვა აღჭურვილობებით, გააფართოებს ან გაარემონტებს მას, გარდა ქონების მიმდინარე რემონტისა, მოიჯარე: 
4.11.1.	ვალდებულია ქონების  (მათ შორის საკომუნიკაციო ანძის) დაუზიანებლად ამ ხელშეკრულების გაუქმებიდან 1 (ერთი) თვის ვადაში მოხსნას მისი კუთვნილი მოწყობილობები, აღჭურვილობები, დანადგარები და სხვა;
4.11.2.	უფლებამოსილია, მეიჯარესთან წერილობითი შეთანხმების საფუძველზე, დატოვოს მის მიერ დამონტაჟებული აღჭურვილობა, ან/და გაუმჯობესება რისთვისაც მიეცემა კომპენსაცია. ასეთ შემთხვევაში კომპენსაციის ოდენობა განისაზღვრება მხარეთა შეთანხმების შესაბამსად, მაგრამ მისი (აღჭურვილობა, ან/და გაუმჯობესება) ოდენობა არ შეიძლება იყოს საბაზრო ფასსზე მაღალი. 
4.11.3.	მოიჯარე ვალდებულია,  ცალკე ელექტრომრიცხველის დაყენებაზე,  ქონების გამოყენების მის მიერ მოხმარებული ელ.ენერგიის აღრიცხვისა და ანგარიშსწორების მიზნით. 

5.მეიჯარის უფლება_მოვალეობანი
5.1	იჯარით გადაცემული ფართის სათანადო მდგომარეობის უზრულნველყოფის მიზნით, მეიჯარეს უფლება აქვს შევიდეს იჯარით გადაცემულ ტერიტორიაზე სარემონტო ან სხვა საექსპლუატაციო სამუშაოების მიმდინარეობისას მოიჯარესთან წინასწარი გაფრთხილების საფუძველზე მოიჯარის წარმომადგენელთა თანდასწრებით.
5.2	მეიჯარე პასუხისმგებელია ყველა ზარალზე, რომელიც მიადგება მოიჯარეს მეიჯარის ან მისი წარმომადგენლების ბრალეული ქმედების შედეგად.
5.3	მეიჯარეს არა აქვს სააპარატურო კარადის გახსნის უფლება, მოიჯარესთან თანხმობის გარეშე.
6.ქირა და გადახდის პირობები
6.1	მოიჯარის მიერ მეიჯარისთვის გადასახდელი თანხა თვეში შეადგენს ------------------ ლარს დ.ღ.გ.-ს ჩათვლით. 
6.2	მოიჯარის მიერ წინასწარ “ბე”-ს სახით გადახდილი თანხა 1400 (ათას ოთხასი) ლარი ჩაითვლება ვალდებულების ყველაზე გვიან გადასახდელ შესატყვის ნაწილში. იმ შემთხვევაში, თუ მოიჯარე აუქციონში მონაწილეობდა საბანკო გარანტიის წარმოდგენის საფუძველზე, მოიჯარეს საბანკო გარანტია დაუბრუნდება პირველი თვის საიჯარო ქირის გადახდიდან ერთი კვირის ვადაში, მისი წერილობითი მოთხოვნის საფუძველზე.
6.3	ქირის გადახდა ხდება ყოველთვიურად უნაღდო ანგარიშსწორებით, მეიჯარის საბანკო ანგარიშზე, მეიჯარის მიერ ანგარიშ-ფაქტურის გაგზავნიდან 10 (ათი) სამუშაო დღის განმავლობაში. 
7.მხარეთა პასუხისმგებლობა
7.1.	მოიჯარის მიერ ხელშეკრულების საზღაურის  დაგვიანებით, არასრულად ან საერთოდ არ გადახდის შემთხვევაში, მოიჯარე ვალდებულია გადაიხადოს პირგასამტეხლო გადაუხდელი თანხის 0.1% ოდენობით ყოველ ვადაგადაცილებულ დღეზე. 
7.2.	ხელშეკრულებით გათვალისწინებული ვალდებულებების ცალმხრივად შეუსრულებლობისათვის მხარეებს ეკისრებათ ვალდებულება აანაზღაურონ მიყენებული ზარალი საქართველოს კანონმდებლობით დადგენილი წესით. ზარალის ანაზღაურება ან მისი მოთხოვნა არ აჩერებს ამ მუხლით გათვალისწინებულ პირგასამტეხლოს დარიცხვას.

8.ხელშეკრულების მოშლა

8.1	მეიჯარეს უფლება აქვს მოიჯარის თანხმობის გარეშე გააუქმოს წინამდებარე ხელშეკრულება შემდეგ შემთხვევებში:
8.1.1.	საწარმოო აუცილებლობიდან გამომდინარე;
8.1.2.	თუ მოიჯარე გახდება გადახდისუუნარო;
8.1.3.	თუ მოიჯარე ვერ შეძლებს ქირის გადახდას სამ თვეზე მეტი ხნის განმავლობაში.
8.1.4.	თუ მოიჯარე ვერ ასრულებს წინამდებარე ხელშეკრულებით გათვალისწინებულ ვალდებულებებს. ამ შემთხვევაში, მეიჯარე წერილობით ატყობინებს მოიჯარეს ხელშეკრულების შეწყვეტის შესახებ 45 დღით ადრე. მოიჯარე ვალდებულია ამ 45 დღის ვადაში შეასრულოს აღნიშნული ვალდებულება;
8.1.5.	მოიჯარის მიერ ხელშეკრულებით ნაკისრი ვალდებულების დარღვევის, ან ისეთი ქმედების (უმოქმედობის) განხორციელების შემთხვევაში, რომელიც მეიჯარის მხრიდან ქმნის მის მიმართ ნდობის დაკარგვის საფუძველს;
8.1.6.	 საწარმოს ან იჯარით გაცემული ქონების პრივატიზების შემთხვევაში მეიჯარე უფლებამოსილია შეწყვიტოს საწარმოს პრივატიზებამდე საწარმოს ძირითადი საშუალებების დროებით სარგებლობაში გადაცემის ურთიერთობები (ხელშეკრულებები).
8.2.	ხელშეკრულების მოშლა მოიჯარის მიერ ხდება:
8.2.1.  თუ   მეიჯარე   ვერ  ასრულებს  წინამდებარე  ხელშეკრულებით გათვალისწინებულ ვალდებულებებს. ამ შემთხვევაში, მოიჯარე წერილობით ატყობინებს მეიჯარეს   ხელშეკრულების შეწყვეტის შესახებ 45 დღით ადრე.  მეიჯარე  ვალდებულია ამ 45 დღის ვადაში შეასრულოს აღნიშნული ვალდებულება;
8.2.2.	თუ მეიჯარე არღვევს წინამდებარე ხელშეკრულების მოთხოვნებს; 
8.3.	მხარეთა შეთანხმების საფუძველზე;
8.4    წინამდებარე ხელშეკრულების საფუძველზე მხარეები უფლებამოსილნი არიან ცალმხრივად, ვადაზე ადრე, ნებისმიერ დროს, შეწყვიტონ ხელშეკრულება მიზეზების მითითების გარეშე, თუ ამის შესახებ წერილობით შეატყობინებს ერთი მხარე მეორეს 2  (ორი) თვით ადრე.
8.5 წინამდებარე ხელშეკრულების  ვადაზე  ადრე მოშლა არ ათავისუფლებს მხარეებს მის შეწყვეტამდე შესასრულებელი ვალდებულებებისაგან. მოიჯარის გაკოტრებულად გამოცხადების შემთხვევაში იჯარით გადაცემული ქონება უბრუნდება მეიჯარეს;
8.6.	  მხარეთა რეორგანიზაცია ან მათი მფლობელობის შეცვლა არ ქმნის წინამდებარე ხელშეკრულების გაუქმების საფუძველს;
8.7	  მხარეები შეთანხმდნენ, რომ ხელშეკრულების ვადის გასვლისას  (თუ ხელშეკრულება არ გაგრძელდა ახალი ვადით) ან ვადაზე ადრე მოშლისას, მოიჯარე ერთი თვის ვადაში უბრუნებს მეიჯარეს იჯარით გადაცემულ ქონებას, რაზეც მხარეები ადგენენ მიღება-ჩაბარების აქტს, სადაც უნდა აისახოს ქონების მდგომარეობა;
8.8.	ხელშეკრულების მოშლის (ვადამდე ან ვადის გასვლისას) შემდგომ მოიჯარე ვალდებულია გაათავისუფლოს იჯარით გადაცემული ფართი და დაუბრუნოს იგი მეიჯარეს 1 (ერთი) თვის განმავლობაში; 
8.9.	  მოიჯარე პასუხს არ აგებს იჯარით გადაცემული ქონების ცვლილებების ან გაუარესებისას (ნორმალური ცვეთისთვის), რაც გამოწვეულია მისი ხელშეკრულებით გათვალისწინებული სარგებლობით.      

9.ფორს-მაჟორი
 9.1	ხელშეკრულების პირობების ან რომელიმე მათგანის მოქმედების შეჩერება ფორს-მაჟორული გარემოებების დადგომის გამო არ იქნება განხილული როგორც ხელშეკრულების პირობების შეუსრულებლობა ან დარღვევა და არ გამოიწვევს საჯარიმო სანქციების გამოყენებას.
 9.2	ამ მუხლის მიზნებისათვის ფორს-მაჟორი ნიშნავს მხარეებისათვის გადაულახავ და მათი კონტროლისაგან დამოუკიდებელ გარემოებებს, რომლებიც არ არიან დაკავშირებული მათ შეცდომებსა და დაუდევრობასთან და რომლებსაც გააჩნიათ წინასწარ გაუთვალისწინებელი ხასიათი. ასეთი გარემოება შეიძლება გამოწვეული იქნას ომით ან სტიქიური მოვლენებით, ეპიდემიით, პანდემიით, კარანტინით და ემბარგოს დაწესებით და სხვა. ფორს–მაჟორის არსებობის საკმარის დამადასტურებელ საბუთად მხარეები განიხილავენ საქართველოს სავაჭრო – სამრეწველო პალატის მიერ გაცემულ სათანადო ცნობას.
  9.3	ფორს-მაჟორული გარემოებების დადგომის შემთხვევაში ხელშეკრულების დამდებმა მხარემ, რომლისთვისაც შეუძლებელი ხდება ნაკისრი ვალდებულებების შესრულება, დაუყოვნებლივ უნდა გაუგზავნოს მეორე მხარეს წერილობითი შეტყობინება ასეთი გარემოებების და მათი გამომწვევი მიზეზების შესახებ. თუ შეტყობინების გამგზავნი მხარე არ მიიღებს მეორე მხარისაგან წერილობით პასუხს, იგი თავისი შეხედულებისამებრ, მიზანშეწონილობისა და შესაძლებლობისდა მიხედვით აგრძელებს ხელშეკრულებით ნაკისრი ვალდებულებების შესრულებას და ცდილობს გამონახოს ვალდებულებების შესრულების ისეთი ალტერნატიული ხერხები, რომლებიც დამოუკიდებელნი იქნებიან ფორს-მაჟორული გარემოებების ზეგავლენისაგან. 
10. ურთიერთობა მხარეებს შორის
10.1	ნებისმიერი ოფიციალური ურთიერთობა ხელშეკრულების დამდებ მხარეებს შორის უნდა ატარებდეს წერილობით ფორმას. წერილობითი შეტყობინება, რომელსაც ერთი მხარე ხელშეკრულების შესაბამისად უგზავნის მეორე მხარეს, იგზავნება საფოსტო გზავნილის სახით. ოპერატიული კავშირის დამყარების მიზნით დასაშვებია შეტყობინების მეორე მხარისათვის მიწოდება ტელეფონით, დეპეშის ან ფაქსის გაგზავნის გზით იმ პირობით, რომ შეტყობინების ორიგინალი შემდგომში წარედგინება მეორე მხარეს უშუალოდ ან ხელშეკრულებაში მითითებულ მისამართზე საფოსტო გზავნილის გაგზავნის მეშვეობით.
10.2	შეტყობინება შედის ძალაში ადრესატის მიერ მისი მიღების დღეს ან შეტყობინების ძალაში შესვლის დადგენილ დღეს, იმის მიხედვით, თუ ამ თარიღებიდან რომელი უფრო გვიან დგება. 



11. დასკვნითი დებულებები
11.1	მხარეები აუნაზღაურებენ ერთმანეთს წინამდებარე ხელშეკრულების პირობების დარღვევის გამო მიყენებულ ზარალს საქართველოში მოქმედი კანონმდებლობის შესაბამისად.
11.2	ეს ხელმოწერილი ხელშეკრულება სრულად ადასტურებს ორივე მხარის სურვილს და თავისუფალ ნებას გააფორმონ და განახორციელონ გარიგება ამ ხელშეკრულებით დადგენილი პირობებით. არანაირი ზეპირი ცვლილება და დამატება არ განიხილება, როგორც ამ ხელშეკრულების შემადგენელი ნაწილი.
11.3	იმ შემთხვევაში, თუ ამ ხელშეკრულების რომელიმე მუხლი გაუქმდება, ეს არ გამოიწვევს სხვა მუხლების მოქმედების შეწყვეტას.
11.4	მხარეთა შორის წარმოშობილი უთანხმოებანი წყდება მოლაპარაკების გზით. თანხმობის მიუღწევლობის შემთხვევაში სადაო საკითხი გადაწყდება თბილისის საქალაქო სასამართლოში, საქართველოს კანონმდებლობის შესაბამისად.
11.5	წინამდებარე ხელშეკრულება შედგენილია ქართულ ენაზე 3 თანაბარი იურიდიული ძალის მქონე ეგზემპლიარად: თითო-თითო ეგზემპლიარი გადაეცემა ხელშეკრულების მონაწილე მხარეებს, ხოლო ერთი - წარედგინება საჯარო რეესტრის ეროვნულ სააგენტოს რეგისტრაციისათვის. საჯარო რეესტრში რეგისტრაციის ხარჯებს ანაზღაურებს მოიჯარე. 

13. მხარეთა რეკვიზიტები:
მეიჯარე						                                    ------------
სს “საქართველოს სახელმწიფო                                                                  -----------------------
ელექტროსისტემა”
ქ. თბილისი, ბარათაშვილის ქ. #2                                            --------------------------------------------                
ტელ: 2 98 37 04 საიდ.კოდი:204995176                                                     ----------------------                      
სს „თიბისი ბანკის“                                                                                       --------------------------
ცენტრალური ფილიალი                                                                     --------------------------------------
ბანკის კოდი: TBCBGE22                                                                           -------------------------------
ანგ. # GE02TB0600000102467636                                                   -----------------------------------------                       
წარმომადგენელი			                                                             --------------------                                    

გიორგი ოდიშვილი                                                                                            -------------------------

 ---------------------------  	                                                                                     ---------------------------                                






